
ABSTRAK 

 

 

Tujuan kajian ini untuk mengenal pasti tahap penguasaan dan pencapaian 
pembelajaran murid permainan bola baling dalam Pendidikan Jasmani Tingkatan 2 
melalui Standard Pentaksiran Holistik (SPH) menggunakan pengajaran Teaching 
Games for Understanding (TGfU). Kajian ini terbahagi dua fasa iaitu fasa pembinaan 
dan fasa keberkesanan instrumen. Reka bentuk kajian ini berupa kaedah pra 
eksprimen – kajian kes sekali bagi kedua-dua fasa. Keputusan mendapati tahap 
penguasaan dan pencapaian murid mengikut kategori sekolah dan jantina pada Tahap 
Penguasaan 5 dan memperoleh pencapaian baik. Analisis ANOVA sehala mendapati 
terdapat perbezaan yang signifikan antara Sekolah Menengah Kebangsaan, Sekolah 
Berasrama Penuh dan Sekolah Menengah Agama bagi domain psikomotor [F(2, 488) 
= 17.526, p = 0.000], kognitif [F(2, 488) = 15.071, p = 0.000] dan afektif [F(2, 488) = 
18.299, p = 0.000]. Analisis Ujian – t menunjukkan perbezaan yang signifikan antara 
lelaki dengan perempuan bagi domain psikomotor (t = 3.674; p = 0.000), kognitif (t = 
4.907; p = 0.002) dan afektif (t = -3.139; p = 0.000). Analisis korelasi Pearson 
menunjukkan hubungan yang signifikan di antara pencapaian murid domain 
psikomotor dengan kognitif (r = 0.167), psikomotor dengan afektif (r = 0.495) dan 
kognitif dengan afektif (r = 0.216). Analisis tahap refleksi guru menunjukkan 99.52% 
dengan nilai perkaedahan triangulasi yang tinggi (87.68%). Fasa keberkesanan 
instrumen, pentaksiran melalui SPH mendapati penguasaan murid pada Tahap 
Penguasaan 5. Manakala, melalui Games Performance Assessment Instrument 
(GPAI) pada pencapaian baik. Hasil turut menunjukkan perbezaan yang signifikan 
antara penguasaan murid menggunakan SPH dengan GPAI (t = 5.599, p = 0.000) dan 
hubungan yang rendah dan negatif (r = -0.146) antara penguasaan dengan 
pencapaian murid bagi kedua-dua instrumen. Kesimpulannya, SPH adalah instrumen 
pentaksiran yang holistik dan wajar digunakan dalam proses pengajaran dan 
pembelajaran Pendididikan Jasmani. Implikasinya, SPH mempunyai pendekatan bagi 
meningkatkan kualiti pentaksiran serta mampu mentaksir penguasaan pembelajaran 
murid permainan bola baling selari dengan kehendak pentaksiran berasaskan 
sekolah. 

STANDARD PENTAKSIRAN HOLISTIK (SPH) APPROACH HANDBALL GAMES 

USING TEACHING GAMES FOR UNDERSTANDING (TGFU) 

 

 

ABSTRACT 

 

 

The purpose of this study is to identify the level of mastery and achievement of student 
learning from the aspects of psychomotor, cognitive, and affective domains for 
handball games in Form Two Physical Education through the Standard Pentaksiran 
Holistik (SPH) approach based in Teaching Games for Understanding (TGfU) and 
determine its effectiveness. This study is divided into two phases namely the 
construction phase and the instrument effective phase. The design of this study is a 
pre-experimental method - a one-case study for both phases. The results found that 
the level of mastery and achievement of student learning is at the level of mastery 5 
and good achievement, according to the category of school and gender. One-way 
ANOVA analysis found that there were significant differences between Sekolah 
Menengah Kebangsaan, Sekolah Berasrama Penuh and Sekolah Menengah Agama 
for psychomotor domains [F (2, 488) = 17.526, p = 0.000], cognitive [F (2, 488) = 
15.071, p = 0.000] and affective [F (2), 488) = 18.299, p = 0.000]. While the results of 
t-test analysis showed significant differences between males and females for 
psychomotor domains (t = 3.674; p = 0.000), cognitive (t = 4.907; p = 0.002) and 
affective (t = 3.139; p = 0.000). Pearson correlation analysis showed a significant 
relationship of student achievement between the psychomotor domain and the 
cognitive domain (r = 0.167), psychomotor domain with affective domain (r = 0.495), 
and cognitive domain with affective domain (r = 0.216). Analysis of teacher reflection 
level showed that 99.52% with high value of triangulation methodology (87.68%). In 
the phase of the instrument's effectiveness, the assessment through the SPH found 
the mastery of the student at the level of mastery 5. Meanwhile, through the Games 
Performance Assessment Instrument (GPAI) on good achievement. The results also 
showed a significant difference between students' mastery through SPH and GPAI (t 
= 5.599, p = 0.000) and a low and negative relationship (r = -0.146) between students' 
mastery and achievement of the two instruments. In conclusion, the SPH is a holistic 
assessment instrument and should be used in the teaching and learning process of 
Physical Education. The implication is that SPH has an approach to improve the quality 
of assessment and can assess the learning mastery in line with the requirements of 
school-based assessment. 

PENGENALAN 

 

 

 

 

1.1 Pendahuluan 

 

Pelaksanaan pengajaran dan pembelajaran (PdP) dmata pelajaran Pendidikan 

Jasmani (PJ) di sekolah adalah mata pelajaran teras dan wajib diajar dalam Kurikulum 

Bersepadu Sekolah Menengah (KBSM) berdasarkan Akta Pendidikan. Arahan 

tersebut disampaikan melalui Surat Pekeliling Ikhtas Bilangan 25/1998 yang 

memaklumkan pelaksanaan mata pelajaran PJ di sekolah (Kementerian Pendidikan 

Malaysia [KPM], 1998), Surat Pekeliling Ikhtisas Bilangan 8/1990 berkenaan sukatan 

pelajaran teras wajib ambil oleh murid (Kementerian Pendidikan Malaysia [KPM], 

1990; Kementerian Pendidikan Malaysia [KPM], 1988 & Kementerian Pelajaran 

Malaysia [KPM], 1979). Peranan mata pelajaran PJ di sekolah amat besar sehingga 

menyumbang ke arah pertumbuhan dan perkembangan murid secara menyeluruh 

melalui pengalaman yang mereka belajar berteraskan tiga domain iaitu domain 

kognitif, psikomotor dan afektif (Darst & Pangrazi, 2006).   

Selain itu, PJ juga turut memberi impak yang begitu penting dan mampu 

memberi pertumbuhan dan perkembangan yang lebih seimbang kepada setiap murid 

selaras yang terkandung di dalam Falsafah Pendidikan Kebangsaan (FPK) serta 

meliputi aspek domain psikomotor, kognitif dan afektif (Abdullah Sani Yahya, 2003). 

Menurut Dauer (1995), PJ ialah sebahagian daripada program pendidikan menyeluruh 

yang memberi sumbangan asasnya melalui pengalaman-pengalaman pergerakan 

kepada perkembangan dan pembangunan keseluruhan kanak-kanak. Proses PdP PJ 

merangkumi tiga domain utama iaitu domain psikomotor, kognitif dan afektif. Fokus 

dan penekanan yang seimbang hendaklah dilaksanakan kepada tiga domain tersebut 

supaya murid memperoleh kesan yang signifikan terhadap objektif, matlamat serta 

tujuan PJ (Julismah Jani et al., 2014). Terdapat beberapa perubahan ke arah 

memantapkan lagi mata pelajaran PJ termasuklah kaedah pengajaran dan sistem 

pentaksiran. Kedua-dua komponen ini perlu seiring, tanpa pentaksiran keberkesanan 

pengajaran guru tidak dapat ditentukan (Mokhtar, 2009). 

 

 

1.1.1 Pelaksanaan Pentaksiran Berasaskan Sekolah 

 

Di bawah Pelan Pembangunan Pendidikan Malaysia (PPPM) 2013 – 2025 dengan 

penggubalan kurikulum baharu Kurikulum Standard Sekolah Rendah (KSSR) dan 

Kurikulum Standard Sekolah Menengah (KSSM). Kurikulum baharu ini memberi 

perhatian terhadap penerapan pentaksiran dalam kurikulum dan salah satu fokusnya 

adalah daripada aspek pembelajaran murid supaya selaras dan setanding dengan 

penanda aras antarabangsa. Perubahan dalam reka bentuk kurikulum juga telah 

membawa kepada perubahan kaedah penilaian iaitu menekankan penilaian formatif 

yang bertujuan menilai perkembangan proses pembelajaran murid di sekolah. 

Penyelarasan ini bertujuan memastikan murid memperoleh pengetahuan dan 

kemahiran untuk berjaya pada abad ke-21. Dasar pendidikan kebangsaan telah 

menyatakan bahawa sistem pentaksiran yang diterapkan di Malaysia berfungsi 

sebagai petunjuk kualiti pendidikan kebangsaan (Kementerian Pendidikan Malaysia 

[KPM], 2013). Pentaksiran yang dilakukan bertujuan mendapatkan maklumat 

mengenai tahap penguasaan murid dalam pembelajaran dan untuk membantu 

memperbaiki dan meningkatkan proses pembelajaran mereka melalui maklumat yang 

diperolehi (Bahagian Perancangan dan Penyelidikan Dasar Pendidikan [BPPP], 

2012). 

 

Memasuki gelombang kedua PPPM 2013 - 2025 bagi memacu peningkatan 

sistem pendidikan, kejayaan pembaharuan sistem pendidikan bergantung kepada 

faktor-faktor guru membuat pentaksiran dan penilaian. Perubahan tidak berlaku 

sekiranya guru tidak yakin berubah dan bersedia mengubah paradigma (Norazilawati 

Abdullah et al., 2012). Guru perlu mencapai matlamat dan objektif di dalam proses 

PdP, agar tahap pencapaian matlamat dan objektifnya boleh dilihat melalui proses 

pentaksiran dan penilaian yang dijalankan. Penilaian juga berperanan untuk melihat 

tahap pencapaian objek yang dinilai dan juga perlu mengkategorikan pencapaian 

kepada satu standard. Proses penilaian juga seharusnya dijalankan secara sistematik 

dan saintifik untuk memperolehi keputusan yang betul bersesuaian dengan 

pencapaian ujian (Abu Bakar Nordin & Bhasah Abu Bakar, 2008). Menurut Striggin 

(1987), sesuatu tugasan murid boleh ditaksirkan melalui kaedah pentaksiran 

perlakuan. Pentaksiran ini melibatkan proses pemerhatian dan pengadilan kepada 

proses dan projek yang dijalankan oleh murid. 

 

Langkah penambahbaikan yang telah diambil oleh pihak Kementerian 

Pendidikan Malaysia (KPM) adalah melalui Lembaga Peperiksaan Malaysia (LPM) 

bagi memastikan pentaksiran dijalankan secara menyeluruh dengan melaksanakan 

format PBS. Objektif pelaksanaan PBS adalah untuk mendapatkan gambaran secara 

keseluruhan tentang potensi individu, memantau pertumbuhan serta membantu 

meningkatkan potensi individu dan membuat pelaporan bermakna tentang 

pembelajaran individu. Format pentaksiran ini bersifat lebih holistik, menyeluruh dan 

selari dengan kurikulum yang berbentuk rujukan standard. Perkara yang akan ditaksir 

merangkumi tahap penguasaan keseluruhan iaitu meliputi domain psikomotor, kognitif 

dan afektif murid secara kolektif dan holistik dengan melihat semua aspek semasa 

proses pembelajaran murid dengan pelbagai kaedah. Pelaksanaan penambahbaikan 

kurikulum ini juga memberi penekanan kepada kualiti kandungan serta asas strategi 

PdP yang sesuai dengan tuntutan pendidikan pada masa kini dan masa hadapan 

(Kementerian Pendidikan Malaysia [KPM], 2001).  

 

Kementerian Pendidikan Malaysia (KPM) memberikan penekanan kepada 

pelaksanaan PBS ke arah kemenjadian murid yang holistik dan seimbang. 

Pengenalan PBS dalam kurikulum baharu ini bertujuan memberi penilaian untuk 

pembelajaran dan pengukuhkan peranan guru dan proses PdP. Sistem penilaian yang 

diperkenalkan dalam kurikulum baharu memberi autonomi kepada guru dalam 

menentukan bentuk pentaksiran yang dilaksanakan (Lembaga Peperiksaan Malaysia 

[LPM], 2011). Guru akan melaporkan kemajuan pelaporan satu halaman (one-page 

reporting), jadi semua komponen PBS dapat digunakan untuk membimbing dan 

mengembangkan potensi murid.  

 

Dalam perlaksanaan PBS, guru memainkan peranan penting dalam mengesan 

perkembangan dan kebolehan murid. Guru menentukan hasil pembelajaran yang 

hendak dinilai, merancang dan membina instrumen penilaian, melaksanakan 

penilaian, merekod hasil penilaian, menganalisis maklumat, melapor dan membuat 

tindakan susulan (Hamimah Abu Naim & Rohaya Talib, 2014). Oleh yang demikian, 

keberkesanan pelaksanaan PBS bergantung kepada faktor seperti sikap, orientasi dan 

falsafah guru terhadap murid dalam proses PdP, serta latihan, pengetahuan dan 

kemahiran guru dalam bidang pentaksiran pendidikan. Black dan William (1998), 

mengesahkan bahawa pentaksiran guru merupakan kriteria penting kearah 

memperkaya pengalaman pembelajaran seterusnya mencapai pendidikan berkualiti. 

Komponen penilaian PBS yang dilaksanakan buat masa sekarang terdiri daripada 

bidang akademik dan bukan akademik. Bidang akademik terdiri daripada Pentaksiran 

Sekolah (PS) dan Pentaksiran Pusat (PP), manakala bidang bukan akademik terdiri 

daripada pentaksiran Psikometrik (PPsi) dan Pentaksiran Aktiviti Jasmani, Sukan dan 

Kokurikulum (PAJSK). Kedua-dua bidang ini memberi pengiktirafan dan autonomi 

kepada guru untuk melaksanakan pentaksiran formatif dan sumatif yang berasaskan 

sekolah (LPM, 2012). Ini menunjukkan PBS adalah holistik, yang bukan hanya 

mementingkan perkembangan kognitif, tetapi juga domain afektif dan psikomotor 

(Rohaya Talib, 2009). 

 

Pentaksiran Sekolah yang kini dikenali Pentaksiran Bilik Darjah (PBD) telah 

diperkenalkan pada tahun 2019 oleh mantan Menteri Pendidikan Malaysia, Yang 

Berusaha Dr. Maszlee Malek. Pentaksiran Bilik Darjah diperkenalkan dengan 

beberapa matlamat seperti mengurangkan bebanan peperiksaan dalam usia awal 

persekolahan, mewujudkan budaya pembelajaran yang menyeronokkan, membantu 

guru untuk mengukur perkembangan pembelajaran murid secara holistik dan 

mewujudkan peluang pembelajaran yang sama rata untuk semua murid (Kementerian 

Pendidikan Malaysia [KPM], 2019), memandangkan proses penilaian akan berlaku 

sepanjang masa, dan murid mempunyai banyak peluang untuk memperbaiki 

kelemahan mereka (Sidhu et al., 2018). Pentaksiran Bilik Darjah umumnya terdiri 

daripada tiga domain iaitu kognitif, afektif dan psikomotor. Russell dan Airasian (2012) 

menyatakan domain kognitif melibatkan penggunaan aktiviti intelektual seperti 

menghafal, mentafsir, mengaplikasikan pengetahuan, menyelesaikan masalah dan 

berfikir secara kritis. Domain afektif melibatkan perasaan, sikap, nilai, minat dan emosi, 

sementara domain psikomotor melibatkan aktiviti fizikal yang memerlukan murid 

memanipulasi penggunaan objek seperti pen, jangka lukis dan pembaris.  

 

Pentaksiran Bilik Darjah dilaksanakan oleh guru dan pihak sekolah bermula 

dari aspek perancangan, pembinaan item pentaksiran, pentadbiran pemeriksaan atau 

penskoran, perekodan dan pelaporannya. Pentaksiran Bilik Darjah berperanan 

mengukuhkan pembelajaran murid, meningkatkan keberkesanan pengajaran guru 

serta mampu memberi maklumat yang sah tentang apa yang dilaksanakan atau 

dicapai dalam satu-satu proses PdP (LPM, 2012). Menurut Lembaga Peperiksaan 

Malaysia (LPM, 2013), pentaksiran sumatif dijalankan pada akhir setiap unit 

pembelajaran, penggal, bulan dan tahun. Pentaksiran Bilik Darjah mempunyai ciri-ciri 

berikut:  

i. Holistik iaitu mampu memberikan maklumat keseluruhan tentang pengetahuan 

dan kemahiran yang dicapai.  

ii. Berterusan iaitu aktiviti pentaksiran berjalan seiring dengan PdP.  

iii. Fleksibel iaitu kaedah pentaksiran yang pelbagai mengikut kesesuaian dan 

kesediaan murid.  

iv. Merujuk standard prestasi yang dibina berdasarkan standard kurikulum. 

 

Namun begitu, Hamimah Abu Naim dan Rohaya Talib (2014), merumuskan 

bahawa guru – guru yang melaksanakan PBS menghadapi empat cabaran utama iaitu 

masa, kemudahan PdP, kompetensi guru dan sistem pengurusan PBS itu sendiri. Bagi 

memastikan cabaran tersebut diatasi, salah satu perlunya instrumen standard 

pentaksiran diwujudkan agar pencapaian murid dapat dilaporkan secara sistematik. 

Oleh yang demikian, Standard Pentaksiran Holistik (SPH) yang dibina khusus bagi 

membantu semua guru yang mengajar mata pelajaran PJ Tingkatan 2 serta individu 

yang terlibat secara langsung dalam bidang pendidikan untuk mentaksir dan menilai 

murid. Instrumen ini merupakan panduan pentaksiran terhadap bidang kemahiran 

permainan bola baling Tingkatan 2 melalui pendekatan berasaskan kaedah 

pengajaran Teaching Games for Understanding (TGfU). 

 

 

1.1.2 Pentaksiran Dalam Pendidikan Jasmani 

 

Pendekatan kaedah pengajaran TGfU yang dipelopori Bunker dan Thorpe (1982) 

diterapkan dalam kandungan mata pelajaran PJ (KPM, 2001). Teaching Games for 

Understanding bertujuan untuk mengembangkan kemahiran kognitif dan psikomotor 

murid dalam permainan berdasarkan penyelesaian masalah dan membuat keputusan, 

dengan kata lain TGfU belajar memahami permainan (Bunker dan Thorpe, 1982). 

Melalui TGfU murid akan tahu mengapa memainkan sesuatu permainan itu diajar 

terlebih dahulu sebelum bagaimana kemahiran yang diperlukan untuk memainkan 

permainan itu diajarkan. Selain pendekatan TGfU memfokuskan untuk memajukan 

murid daripada taktikal (tactical) kepada kemahiran (skills) (Chow et al., 2007; Bunker 

& Thorpe, 1986). Webb dan Pearson, (2008) menyatakan bahawa murid perlu 

memahami taktikal dan strategi permainan, membuat keputusan dan penyelesaian 

masalah dalam situasi bermain adalah pendekatan pedagogi yang holistik yang diberi 

penekanan dalam TGfU. Teaching Games for Understanding juga membawa 

pendekatan alternatif PdP yang melibatkan aktiviti penaakulan (Hooper, 2001). 

Pendekatan tersebut adalah selaras dengan proses tranformasi kurikulum bagi 

mencapai hasrat yang terkandung dalam PPPM 2013 - 2025.  

 Pentaksiran aktiviti PJ dan kokurikulum adalah bertujuan bagi menilai dan 

mengukur prestasi, penglibatan serta penyertaan murid dalam aktiviti PJ. Pentaksiran 

autentik yang diperkenalkan oleh Wiggins (1989a) adalah sistem pentaksiran yang 

sesuai digunakan semasa PdP mata pelajaran PJ di sekolah. Pentaksiran ini 

menekankan beberapa kriteria yang dikenal pasti iaitu (i) pentaksiran berdasarkan 

situasi sebenar, (ii) pemerhatian guru semasa proses PdP, (iii) penilaian kendiri dan 

(iv) murid dapat melakukan apa yang diketahui dan mengikut keupayaan masing-

masing (Julismah Jani et al., 2014). Menurut beliau lagi, pentaksiran PJ seharusnya 

menjadi satu kaedah penilaian yang dapat menilai kemampuan murid berdasarkan 

tiga domain iaitu psikomotor, kognitif dan afektif yang terdiri daripada enam ciri 

pentaksiran iaitu (i) menekankan perkembangan individu, (ii) berdasarkan 

kemampuan murid bukan untuk perbandingan antara murid, (iii) mengalakan penilaian 

kendiri dengan melatih kemajuan sendiri secara berterusan, (iv) mengesan 

perkembangan pembelajaran secara menyeluruh (v) melibatkan domain kognitif 

(pengetahuan), psikomotor (kemahiran), afektif (nilai murni) dan (vi) melibatkan 

perkembangan modal insan. 

 

 Pentaksiran PJ perlu dilaksanakan dan semestinya dinilai berdasarkan kriteria 

dan mengikut prosedur tertentu serta penilaiannya selari dengan objektif pembelajaran 

(Mosston & Ashworth, 2008). Pentaksiran PJ sangat penting agar dapat memberi 

maklum balas berkaitan tahap pencapaian murid serta keberkesanan PdP yang telah 

dijalankan oleh guru di sekolah (Mecier & Doolitte, 2013). Pandangan tersebut turut 

dikongsikan oleh Esah (2004), pentaksiran adalah proses mengumpulkan maklumat 

menggunakan teknik dan alat yang sesuai untuk tujuan pertimbangan dalam membuat 

penghakiman mengenai produk dari proses pendidikan. Menurut beliau lagi, secara 

konseptual pentaksiran adalah episod proses pembelajaran yang merangkumi aktiviti 

menerangkan, menggumpul, merekod, memberi skor dan mentafsir maklumat 

mengenai pembelajaran murid untuk sesuatu tujuan. Sistem pendidikan pentaksiran 

adalah satu bentuk penilaian secara formal kualiti. Sesuatu fenomena dalam 

pendidikan yang perlu berlaku secara terus menerus sepanjang hayat, sama seperti 

proses pembelajaran. Proses ini melibatkan proses pengumpulan, penganalisisan dan 

penyatupaduan maklumat (Lembaga Peperiksaan Malaysia [LPM], 2000). 

 

Selain itu, pentaksiran merupakan satu asas dimensi bagi melaksanakan 

proses PdP PJ yang bermutu dan lebih bermakna. Noor Azreen dan Sulaiman (2012), 

menyatakan proses pentaksiran yang dijalankan akan membantu guru dan pihak 

pentadbir bagi membuat keputusan secara menyeluruh terhadap perkara yang telah 

dilaksanakan untuk membantu proses penambahbaikan untuk program yang akan 

datang. Bagi mengesan perkembangan murid dan pencapaian akademik murid, guru 

haruslah faham tujuan mereka melakukan sesuatu pentaksiran (Stiggins & Bridgeford, 

1984). Kualiti pencapaian murid sangat bergantung kepada PdP dan penilaian di 

dalam kelas (Veloo Arsaythamby, 2011). Payne (2003), mencadangkan supaya 

semua guru di sekolah hendaklah menilai semula proses pentaksiran dan penilaian 

dalam mata pelajaran PJ supaya ianya lebih berkualiti dan memartabatkan lagi mata 

pelajaran tersebut di sekolah. 

 

Kajian ini mencadangkan pendekatan dan penggunaan SPH sebagai 

instrumen yang standard dan mengikut piawai dalam aktiviti mentaksir murid 

terutamanya dalam menguasai pengetahuan, kemahiran, sikap dan nilai murid, 

selaras dengan hasrat kerajaan dalam PPPM 2013 – 2015.  

1.2 Penyataan Masalah 

 

Salah satu anjakan yang terkandung dalam PPPM 2013 - 2025 adalah 

mentransformasikan sistem pendidikan negara. Anjakan tersebut menyatakan 

peperiksaan dan pentaksiran kebangsaan dirombak bagi meningkatkan tumpuan 

terhadap kemahiran aras tinggi yang membawa berlakunya perubahan dalam reka 

bentuk peperiksaan. Pengenalan PBS yang dijelaskan melalui Surat Pekeliling 

Ikhtisas Bil. 11/ 2010 berkenaan KSSR dan KSSM yang dijelaskan dalam Surat 

Pekeliling Ikhtisas Bil. 9/ 2016 iaitu memberikan autonomi kepada guru dalam 

melaksanakan pentaksiran. Autonomi besar yang diberikan kepada guru dalam 

melaksanakan pentaksiran di sekolah mampu menjadikan pelaksaanan dasar sistem 

pentaksiran kebangsaan dengan pengenalan PBS menjadi lebih berkesan. Pemberian 

autonomi dan pengiktirafan kepada guru untuk melaksanakan pentaksiran formatif dan 

sumatif yang berasaskan sekolah akan dapat meningkatkan integriti dan kredibiliti 

profesion perguruan.  

 

Namun, menurut Hamimah dan Rohaya Talib (2014), menyatakan dalam 

kajiannya terdapat empat cabaran utama kepada guru dalam melaksanakan PBS iaitu 

masa, kompetensi guru, kemudahan PdP dan sistem pengurusan PBS itu sendiri. 

Guru-guru terpaksa berhadapan dengan banyak cabaran dan mereka berada dalam 

dilema melaksanakan PBS kerana tranformasi pentaksiran memerlukan kesediaan 

guru dari segi pengetahuan tentang pentaksiran dan penyediaan instrumen, 

kemudahan prasarana sekolah yang dapat menyokong kelancaran PBS. Pentaksiran 

Bilik Darjah menjadi suatu aspek yang paling penting dalam tugas guru pada hari ini. 

Banyak penyelidikan menyatakan bahawa tugas menyediakan PBS sebagai salah 

satu tugas guru yang mencabar, rumit dan penting (Metin, 2013).  

Kenyataan Mohd Anuar Abdul Rahman dan Zamiyah Ali (2008); Yaakop 

(2002), kebanyakan guru tidak bersedia dengan tugasan pentaksiran alternatif seperti 

PBS dan yang hanya menambahkan tugas guru serta mempunyai kekangan masa 

terutamanya bagi murid berbeza tahap keupayaan. Walaupun telah diberi latihan dan 

kursus, sebilangan guru masih tidak yakin dalam melaksanakan pentaksiran alternatif 

seperti kesahan, kebolehpercayaan, praktikaliti, pentadbiran, pemantauan dan 

penyertaan. Kebanyakan guru menggunakan soalan yang mereka reka sendiri 

mengikut fahaman masing-masing selain membeli buku soalan yang dijual di kedai 

ataupun memuat turun dari internet. Berdasarkan penemuan Norazilawati Abdullah et 

al. (2015), 66.7% guru tidak membina mana-mana instrumen disebabkan guru 

menghadapi kekangan masa serta pelbagai beban tugas di sekolah. Guru-guru 

terpaksa menggunakan masa yang banyak untuk merangka penilaian (penyediaan 

instrument), ulang mengajar, pengisian data dan penyimpanan eviden yang banyak. 

Dalam menyediakan instrumen guru perlu merangka penilaian agar setiap band, 

eviden dan keupayaan murid mempunyai kesejajaran, jadi guru-guru perlu 

memperuntukan masa yang mencukupi (Hamimah Abu Naim & Rohaya Talib, 2014). 

 

Selain itu, kebanyakan guru merasakan dengan adanya PBS ini, mereka 

terpaksa membahagikan masa dalam jadual mereka yang padat dan meningkatkan 

beban kerja mereka. Kajian Mazuien Misran (2013) pula mendapati 95.6% pentadbir 

bersetuju dan sangat bersetuju dengan penyataan bahawa guru-guru menggunakan 

masa yang lebih untuk membina dan menguruskan instrumen pentaksiran sehingga 

menyebabkan guru-guru menghadapi tekanan. Nor Rafizi (2013) dalam Hamimah Abu 

Naim (2013), telah merumuskan bahawa 80.7 peratus berpendapat ketiadaan 

instrumen pentaksiran standard dan tidak selaras serta guru perlu membina sendiri 

instrumen pentaksiran merupakan salah satu masalah yang dihadapi guru-guru dalam 

perlaksanaan PBS. Beliau juga mendapati 83.4 peratus dan 79.2 peratus guru pula 

menyatakan kesangsian dari segi kebolehpercayaannya. Maka timbulnya persoalan 

tentang kualiti, kesahan dan kebolehpercayaan item soalan yang dibina dalam 

melaksanakan pentaksiran PJ di sekolah. Selain itu, hasil kajian oleh Lembaga 

Peperikasaan Malaysia (LPM, 2009), mendapati guru kurang bersedia untuk membina 

instrumen pentaksiran bagi melaksanakan pentaksiran di sekolah. Oleh yang 

demikian, salah satu punca pentaksiran pembelajaran tidak tercapai objektifnya 

adalah kesukaran dalam mentadbir dan melaksanakan pentaksiran terutamanya isu 

kesukaran menentukan instrumen. Oleh yang demikian, perlunya ada satu instrumen 

yang standard, memenuhi piawaian dan holistik serta mudah dikendalikan oleh guru 

untuk menilai murid merangkumi semua aspek domain psikomotor, kognitif dan afektif. 

Secara tidak langsung mengurangkan beban tugas guru bagi mentaksir dan menilai 

murid.  

 

Noor Azreen dan Sulaiman (2012), menyatakan kekangan pentaksiran 

alternatif adalah kerana kegagalan guru mempelbagaikan aktiviti dalam PdP 

termasuklah kekangan masa, beban kerja, tahap pengetahuan, kemahiran, sikap, 

kesahan dan kebolehpercayaan dalam pentaksiran. Guru-guru beranggapan mereka 

mempunyai kompetensi yang kurang dalam penyediaan dan membina instrumen. 

Menurut Othman Lebar et al. (2013), mendapati kebanyakan guru yang mengajar mata 

pelajaran PJ masih tidak mahir dalam membina item pentaksiran, kurang faham dan 

kurang jelas berkaitan maksud pentaksiran yang boleh dipercayai dan yang 

mempunyai kesahan serta tidak mempunyai kemahiran untuk mentaksir hasil 

pembelajaran murid. Guru sewajarnya mempunyai kombinasi pengetahuan, 

kepakaran dan kemahiran yang dapat mendorong murid dalam membina kefahaman 

kepada faedah proses pentaksiran, memberikan bimbingan, memberi maklum balas 

dan memimpin proses pentaksiran dan membimbing murid untuk memahami 

signifikan keputusan pentaksiran (Chan & Gurnam, 2012). Title (1994) mengenalpasti 

salah satu faktor mempengaruhi keberkesanan pelaksanaan pentaksiran di sekolah 

adalah pengetahuan dan kemahiran guru dalam bidang pentaksiran pendidikan. 

 

Perlunya diwujudkan satu bentuk pentaksiran standard yang mampu menilai 

murid secara menyeluruh dan dapat memberi tumpuan kepada keupayaan guru 

menyampaikan pengajaran secara berkesan di dalam dan luar bilik darjah 

(Kementerian Pendidikan Malaysia [KPM], 2012). Guru bertanggungjawab terhadap 

pentaksiran pembelajaran dan menyediakan laporan dengan tepat dan adil 

(Kementerian Pendidikan Malaysia [KPM], 2018). Oleh itu, penyelidik mendapati ada 

keperluan untuk mengenal pasti standard pentaksiran yang digunakan di dalam mata 

pelajaran PJ yang menyeluruh dan diubahsuai supaya bersesuaian dengan demografi 

Malaysia. Keadaan ini telah memberi idea kepada penyelidik untuk mewujudkan 

instrumen Standard Pentaksiran Holistik (SPH) melibatkan kriteria pentaksiran untuk 

pembelajaran, pentaksiran sebagai pembelajaran dan pentaksiran tentang 

pembelajaran. 

 

Perubahan sistem pentaksiran dalam PPPM memerlukan guru mengelola, 

merekod, menterjemah, melapor dan membuat pertimbangan tentang prestasi murid 

dari semasa ke semasa disepanjang proses PdP sama ada secara formatif dan juga 

sumatif. Penilaian yang adil dapat diberikan kepada murid sekiranya guru 

menggunakan pelbagai sumber maklumat bagi membuat penilaian dan melaporkan 

prestasi, potensi, pencapaian dan keperluan murid berdasarkan standard prestasi 

yang ditetapkan (LPM, 2011). Dengan harapan pentaksiran yang dibina harus 

mempunyai ciri-ciri holistik. Mampu memberikan maklumat menyeluruh mengenai 

pengetahuan dan kemahiran yang di peroleh murid secara berterusan dan aktiviti 

pentaksirannya harus selaras dengan PdP. Namun, instrumen pentaksiran yang 

terdapat di dalam buku teks adalah tidak holistik, tidak lengkap dan tidak menyeluruh 

berdasarkan DSKP (Bahagian Pembangunan Kurikulum [BPK], 2013). Pentaksiran 

mata pelajaran PJ yang dilaksanakan oleh guru di sekolah rendah tidak menilai secara 

menyeluruh bagi tiga domain utama mata pelajaran PJ iaitu domain psikomotor, 

kognitif dan afektif dan masih tidak menepati kehendak PBS seperti digariskan dalam 

buku Panduan Pelaksanaan Pentaksiran Berasaskan Sekolah (KPM, 2014). Situasi 

tersebut menyebabkan hasrat yang dinyatakan dalam PPPM supaya meningkatkan 

keupayaan kemahiran berfikir murid tidak dapat dicapai oleh kerana pentaksiran yang 

digunakan tidak holistik merangkumi aspek domain psikomotor, kognitif dan afektif. 

 

Menurut Maxwell (2006), bahawa pentaksiran boleh dilaksanakan dengan 

pelbagai kaedah agar aktiviti PdP lebih bermakna serta perlu juga ditambah juga 

dengan prosedur dan pengurusan pentaksiran yang telah ditetapkan. Hal ini, secara 

tidak langsung dapat meningkatkan kualiti pentaksiran itu sendiri. Pembangunan 

standard pentaksiran yang realistik dan holistik berupaya memberi gambaran yang 

menyeluruh tentang penguasaan ilmu dan penghayatan nilai-nilai teras dipupuk 

melalui pendidikan. Oleh itu, Shepard (2009) menjelaskan bahawa kefahaman yang 

jelas terhadap bagaimana proses pentaksiran perlu dibentuk bagi memastikan objektif 

pengajaran dan proses pentaksiran guru selari.  

 

Pelaporan prestasi pencapaian pembelajaran murid perlu mempunyai maksud 

agar murid mengetahui tahap pencapaian mereka, seterusnya memperbaiki prestasi 

mereka. Norkhalid Salimin (2012), melaporkan bahawa tidak ada satu instrumen 

pentaksiran yang standard untuk digunakan oleh guru PJ dalam menilai aras 

pembelajaran murid terutamanya berkaitan dengan tajuk kemahiran permainan. 

Lembaga Peperiksaan Malaysia tidak menyediakan satu panduan pentaksiran yang 

standard dalam melaksanakan proses pentaksiran khasnya bagi modul kemahiran 

asas permainan (BPK, 2013). Kebanyakan guru PJ melaksanakan proses pentaksiran 

dan penilaian berdasarkan soalan lembaran kerja yang sedia ada di dalam buku teks 

PJ yang disediakan oleh KPM bagi menilai tahap pencapaian pembelajaran murid 

sekolah (Salleh Mohd Sheh & Azhar Ariffin, 2014). Namun begitu, soalan dalam 

lembaran kerja yang diguna pakai oleh guru PJ tidak menyeluruh, tidak lengkap dan 

tidak holistik berdasarkan (Bahagian Pembangunan Kurikulum [BPK], 2014). Namun, 

guru cenderung lebih fokus pada penilaian domain kognitif daripada penilaian domain 

afektif dan psikomotor (Russell & Airasian, 2012). Jadi, timbulnya persoalan 

pentaksiran yang dilaksanakan tidak holistik, bertentangan dengan hasrat yang 

diharapkan oleh KPM. 

 

Justeru itu, tujuan kajian ini akan membincangkan sejauh mana potensi 

instrumen standard berasaskan kurikulum dalam pendekatan pengajaran TGfU 

berkesan. Kandungan SPH ini merujuk kepada Dokumen Standard Kurikulum dan 

Pentaksiran (DSKP) KSSM Pendidikan Jasmani dan Pendidikan Kesihatan (PJPK) 

bagi permainan Bola Baling, Tingkatan 2 menggunakan kaedah TGfU dan sangat 

sesuai dijadikan satu pelaporan prestasi pencapaian pembelajaran yang bermakna 

serta mempunyai penyataan standard prestasi. Sehubungan itu, pembinaan SPH ini 

dilihat mampu digunakan, mudah ditadbir, mempunyai kebolehlaksanaan yang tinggi 

dan juga oleh guru PJ malah guru bukan opsyen sebagai panduan untuk mentaksir 

dan menilai murid secara menyeluruh serta mampu merealisasikan hasrat KPM. 

Selain itu, pembangunan SPH sebagai instrumen pentaksiran yang holistik bagi 

bidang PJ serta akan menjadi instrumen yang standard bagi semua guru di seluruh 

Malaysia. 

1.3 Objektif Kajian 

 

Objektif kajian ini dijalankan bertujuan untuk melihat dengan lebih terperinci 

keberkesanan Standard Pentaksiran Holistik seperti berikut: 

 

1.3.1 Mengenal pasti tahap penguasaan dan pencapaian pembelajaran domain 

kognitif, psikomotor dan afektif murid melalui Standard Pentaksiran Holistik 

menggunakan Teaching Games for Understanding bagi permainan bola baling 

Tingkatan 2 mengikut kategori sekolah dan jantina. 

 

1.3.2 Mengenal pasti perbezaan penguasaan dan pencapaian pembelajaran 

psikomotor, kognitif dan afektif murid melalui Standard Pentaksiran Holistik 

menggunakan Teaching Games for Understanding bagi permainan bola baling 

Tingkatan 2 mengikut kategori sekolah dan jantina. 

 

1.3.3 Melihat hubungan pencapaian pembelajaran murid di antara domain 

psikomotor, kognitif dan afektif melalui Standard Pentaksiran Holistik 

menggunakan Teaching Games for Understanding bagi permainan bola baling 

Tingkatan 2. 

 

1.3.4 Menilai refleksi guru terhadap Standard Pentaksiran Holistik menggunakan 

Teaching Games for Understanding bagi permainan bola baling Tingkatan 2. 

 

1.3.5 Mengenal pasti kekuatan Standard Pentaksiran Holistik menggunakan 

Teaching Games for Understanding bagi permainan bola baling Tingkatan 2 di 

antara penguasaan pembelajaran murid, laporan panel pakar dan refleksi guru 

melalui Perkaedahan Triangulasi (Methadological Triangulation). 



17 
 

1.3.6 Mengenal pasti tahap penguasaan dan pencapaian pembelajaran murid 

domain psikomotor, kognitif dan afektif murid melalui Standard Pentaksiran 

Holistik menggunakan Teaching Games for Understanding bagi permainan 

bola baling Tingkatan 2 

 

1.3.7 Mengenal pasti tahap pencapaian pembelajaran murid melalui Games 

Performance Assessment Instrument menggunakan Teaching Games for 

Understanding bagi permainan bola baling Tingkatan 2. 

 

1.3.8 Menentukan perbezaan di antara penguasaan pembelajaran murid melalui 

Standard Pentaksiran Holistik dengan pencapaian pembelajaran murid melalui 

Games Performance Assessment Instrument menggunakan Teaching Games 

for Understanding bagi permainan bola baling Tingkatan 2. 

 

1.3.9 Melihat hubungan di antara penguasaan pembelajaran murid melalui Standard 

Pentaksiran Holistik dengan pencapaian pembelajaran murid melalui Games 

Performance Assessment Instrument menggunakan Teaching Games for 

Understanding bagi permainan Bola Baling Tingkatan 2. 

 

 

1.4 Persoalan Kajian 

 

Persoalan kajian berfokuskan kepada pencapaian objektif kajian tentang instrumen 

SPH bagi permainan bola baling menggunakan kaedah pengajaran TGfU. Persoalan 

dalam kajian ini adalah seperti berikut: 

1.4.1 Sejauh manakah tahap penguasaan dan pencapaian pembelajaran 

psikomotor, kognitif dan afektif murid melalui Standard Pentaksiran Holistik 

menggunakan Teaching Games for Understanding bagi permainan bola baling 

Tingkatan 2 mengikut kategori sekolah dan jantina? 

 

1.4.2 Adakah terdapat perbezaan pencapaian pembelajaran domain psikomotor, 

kognitif dan afektif murid melalui Standard Pentaksiran Holistik menggunakan 

Teaching Games for Understanding bagi permainan bola baling Tingkatan 2 

mengikut kategori sekolah dan jantina? 

Ho1: Tidak terdapat perbezaan pencapaian pembelajaran Domain Psikomotor, 

Kognitif dan Afektif Murid yang signifikan mengikut kategori sekolah. 

Ho2: Tidak terdapat perbezaan pencapaian pembelajaran Domain Psikomotor, 

Kognitif dan Afektif Murid yang signifikan mengikut jantina. 

 

1.4.3 Adakah terdapat hubungan pencapaian pembelajaran murid di antara domain 

psikomotor, kognitif dan afektif melalui Standard Pentaksiran Holistik 

menggunakan Teaching Games for Understanding bagi permainan bola baling 

Tingkatan 2? 

 

1.4.4 Apakah tahap refleksi guru terhadap Standard Pentaksiran Holistik 

menggunakan Teaching Games for Understanding bagi permainan bola baling 

Tingkatan 2? 

 

1.4.5 Sejauh manakah kekuatan Standard Pentaksiran Holistik menggunakan 

Teaching Games for Understanding bagi permainan bola baling Tingkatan 2 di 

antara penguasaan murid, laporan panel pakar dan refleksi guru melalui 

Perkaedahan Triangulasi (Methadological Triangulation)? 

1.4.6 Sejauh manakah tahap penguasaan dan pencapaian pembelajaran murid 

domain psikomotor, kognitif dan afektif murid melalui Standard Pentaksiran 

Holistik (SPH) menggunakan Teaching Games for Understanding bagi 

permainan bola baling Tingkatan 2? 

 

1.4.7 Sejauh manakah tahap pencapaian pembelajaran murid melalui Games 

Performance Assessment Instrument menggunakan Teaching Games for 

Understanding bagi permainan bola baling Tingkatan 2? 

 

1.4.8 Adakah terdapat perbezaan yang signifikan di antara penguasaan 

pembelajaran murid melalui Standard Pentaksiran Holistik dengan pencapaian 

pembelajaran murid melalui Games Performance Assessment Instrument 

menggunakan Teaching Games for Understanding bagi permainan bola baling 

Tingkatan 2? 

Ho3: Tidak terdapat perbezaan penguasaan pembelajaran murid yang 

signifikan melalui Standard Pentaksiran Holistik dengan Games 

Performance Assessment Instrument. 

 

1.4.9 Adakah terdapat hubungan di antara penguasaan pembelajaran murid melalui 

Standard Pentaksiran Holistik dengan pencapaian murid melalui Games 

Performance Assessment Instrument menggunakan Teaching Games for 

Understanding bagi permainan Bola Baling Tingkatan 2? 

 

 

 

 

 



20 
 

1.5 Kepentingan Kajian 

 

Usaha memasukan standard pentaksiran di dalam dokumen kurikulum telah 

mengubah lanskap sejarah sejak Kurikulum Kebangsaan dilaksanakan di bawah 

Sistem Pendidikan Kebangsaan (SPK). Menerusi standard pentaksiran yang dibina ini 

murid dapat ditaksir secara berterusan bagi mengenal pasti tahap penguasaan dalam 

mata pelajaran PJ khasnya, serta guru dapat membuat tindakan susulan bagi 

mempertingkatkan pencapaian murid seterusnya mampu memenuhi hasrat dasar 

baharu PPPM 2013 – 2015. 

 

Kajian ini mampu mengetengahkan pentaksiran serta memberi maklum balas 

kepada Bahagian Perkembangan Kurikulum (BPK), KPM tentang penggunaan 

standard pentaksiran yang dibina dan keberkesanannya. Sebagai memenuhi hasrat 

kerajaan di bawah PPPM 2013 – 2025 menjadikan kualiti kurikulum yang dilaksanakan 

di sekolah menengah setanding dengan standard antarbangsa dan rombakan 

terhadap sistem pentaksiran berjalan lancar melalui pengenalan satu standard 

pentaksiran diwujudkan. Maka, SPH membolehkan segala matlamat yang dihasratkan 

dapat dicapai. Hasil kajian akan dapat menambah baik instrumen yang digunakan dan 

dapat diguna pakai oleh semua guru di sekolah bagi mata pelajaran PJ. Terutamanya 

bagi permainan bola baling Tingkatan 2 di Sekolah Menengah Kebangsaan Harian 

(SMK), Sekolah Menengah Berasrama Penuh (SBP) dan Sekolah Menangah Agama 

(SMA). Menerusinya, membolehkan murid dinilai secara berterusan untuk 

menentukan tahap penguasaan dan membolehkan murid mengambil tindakan susulan 

demi meningkatkan pencapaian murid.  

Selain itu juga, instrumen pentaksiran yang dibina ini dapat mengenal pasti 

tahap penguasaan dan pencapaian murid bagi membantu guru PJ dalam menjayakan 

PdP di dalam kelas dan benar-benar mampu mengukur pencapaian murid. Malah, 

standard pentaksiran ini juga berperanan sebagai satu alat yang boleh membantu 

pentaksiran dalam pengajaran kemahiran dengan lebih jelas. Guru PJ dapat 

memastikan kriteria yang sama diukur pada setiap murid bagi menjamin satu 

pentaksiran yang telus dan adil dalam membuat penilaian. Secara tidak langsung guru 

dapat mengenal pasti tahap penguasaan pembelajaran murid dan boleh dijadikan 

sebagai panduan bagi mengenal pasti kekuatan dan kelemahan murid, serta mampu 

mengetengahkan peranan murid yang menjadi tunjang utama proses PdP. 

 

Hasil daripada kajian ini juga dapat membantu untuk menghasilkan satu alat 

pentaksiran yang berkualiti untuk digunakan dalam penilaian prestasi murid yang sah 

dan boleh dipercayai serta dapat memberikan keputusan yang bermakna tentang 

prestasi murid. Menurut Saedah Siraj (1993), seorang pendidik yang baik bukan 

sahaja berperanan sebagai penyalur ilmu pengetahuan, malahan juga berfungsi 

sebagai pengembang dan pengukuhan kemahiran semua muridnya. Selain itu, hasil 

dapatan kajian ini diharap dapat memberi sumbangan kepada sebarang penulisan dan 

penerbitan buku serta artikel yang berkaitan dengan pembinaan instrumen 

pentaksiran. Sumbangan ini boleh dijadikan sebagai panduan dan rujukan kepada 

guru-guru opsyen mata pelajaran PJ mahupun bukan opsyen PJ. Penggunaan 

instrumen ini juga boleh diubahsuai dan diselaras serta boleh digunakan dalam 

penilaian kemahiran lain.  

 

Kajian ini penting khususnya guru PJ di sekolah agar mereka dapat 

memberikan perhatian kepada aspek pentaksiran yang mungkin tidak diambil berat 

selama ini. Di samping itu, para guru khususnya guru PJ di sekolah juga dapat manfaat 

daripada kajian ini bagi memperbaiki dan mempertingkatkan lagi kefahaman tentang 

kreativiti. Seterusnya, memperbaiki kualiti pengajaran mereka supaya murid yang 

mengikuti kelas PJ mempunyai motivasi yang tinggi dan berasa seronok dalam 

mempelajari aspek kemahiran semasa PdP. Dalam pada itu, diharapkan beban tugas 

guru mengurus dan membina instrumen untuk petaksiran dapat dikurangkan. Selain 

itu, pengajaran yang tidak memberi tumpuan kepada pembelajaran murid, akan 

menjadi sukar untuk menjana pemahaman, pembelajaran dan kepuasan murid 

(Hortiguela et, al., 2016c; Coulter & Chroinin, 2013).  

 

Perkara ini penting untuk memastikan bahawa semua pengetahuan yang diajar 

bukan hanya konsep dan teori sahaja. Lebih penting lagi, guru dapat mempraktikkan 

dan membuat proses PdP yang kreatif dan menyeronokan serta meningkatkan 

pencapaian murid dalam mempelajari kemahiran pergerakan dalam sukan. Akhirnya 

satu penilaian yang baik dapat dicapai hasil pelaksanaan pentaksiran yang berkualiti. 

Mesquita et al. (2012) menunjukkan bahawa pelaksanaan pengajaran berasaskan 

permainan ini dapat meningkatkan kapasiti keputusan murid dan kemahiran dalam 

konteks yang berbeza. Mata pelajaran PJ boleh memainkan peranan penting dalam 

menjana komitmen tinggi murid terhadap sukan, namun ia bergantung kepada model 

pedagogi yang digunakan dalam kelas dan strategi penilaian yang digunakan kepada 

murid. 

 

Menurut Taat (2001), segala hasil penemuan dalam sesuatu kajian atau 

tinjauan dalam bidang pendidikan hendaklah digunakan bagi menambahbaik sistem 

pendidikan secara keseluruhannya. Bagi pengkaji, terdapat ilham dan dorongan, 

sebab serta rasionalnya kajian tentang pembinaan standard pentaksiran bagi 

permainan kategori serangan permainan bola baling menggunakan kaedah TGfU ini 

dijalankan. Kajian ini dianggap penting dan sangat sesuai untuk melihat adakah tahap 

penguasaan dan pencapaian murid dari aspek domain psikomotor, domain kognitif, 

dan domain afektif semasa PdP mata pelajaran PJ di sekolah boleh dijadikan evidens 

PBS. Selaras dengan kehendak LPM supaya pelaporan penguasaan murid dapat 

dibuat melalui PBD. 

 

 Perubahan dasar yang berlaku kepada kurikulum KSSR seperti dijelaskan 

dalam Surat pekeliling Ikhtisas Bil. 11/ 2010 berkenaan pelaksanaan KSSR yang 

dimulai dengan Tahap satu mulai 2011 dan KSSM seperti dijelaskan dalam Surat 

Pekeliling Ikhtisas Bil. 9/ 2016 dimulai dengan Tingkatan 1 mulai tahun 2017, dapat 

menyaksikan perubahan dasar pentaksiran dan penilaian negara yang membawa 

pengenalan kepada PBS. Perubahan ini, dijelaskan lagi melalui surat siaran Lembaga 

Peperiksaan Malaysia Bil. 3 tahun 2011, pemakluman pelaksanaan PBS di sekolah 

rendah dan sekolah menengah rendah. Autonomi besar yang diberikan kepada guru 

dalam melaksanakan pentaksiran di sekolah ini mampu menjadikan pelaksanaan 

dasar sistem pentaksiran kebangsaan melalui PBS menjadi lebih berkesan. 

Pemberian autonomi dan pengiktirafan kepada guru untuk melaksanakan pentaksiran 

formatif dan sumatif yang berasaskan sekolah akan dapat meningkatkan intergriti dan 

kredibiliti profesion perguruan kerana guru boleh memantau perkembangan murid 

secara berterusan, boleh memberi maklum balas terus yang membina untuk 

penambahbaikan prestasi murid, guru lebih memahami konteks yang sesuai dengan 

persekitaran dan perkembangan murid, mentafsir dan memberi maklum balas 

berpandukan standard prestasi, kerana guru merupakan orang yang paling sesuai 

untuk mentafsir murid masing-masing (LPM, 2011). 

 

 Selain itu, kesan pengajaran TGfU yang diterapkan dalam PdP PJ dapat 

memberi idea dan panduan kepada guru PJ untuk merangka serta mengenal pasti 

strategi pengajaran yang lebih berkesan dalam proses PdP PJ. Pendekatan TGfU juga 

menggalakkan guru menjadi lebih kreatif dan inovatif dalam merancang permainan 

diubah suai bagi PdP Komponen Pendidikan Jasmani sebagai penyumbang kepada 

pengetahuan baru dalam bidang PJ khususnya dan lebih menyeluruh (BPK, 2016). 

 

 Proses pembinaan instrumen SPH dalam kajian ini juga melibatkan teori dan 

model sebagai rujukan di sepanjang pembinaan instrumen pentaksiran ini. Perkaitan 

teori dan model ini boleh dijadikan kerangka asas kepada kajian tentang pendekatan 

SPH dalam menilai penguasaan dan pencapaian pembelajaran murid. Tinjauan 

Literatur yang dijelaskan dalam Bab 2 juga memberi kepentingan dalam memberi garis 

panduan khususnya yang berkaitan penguasaan pembelajaran murid Tingkatan 2 

dalam menguasai kemahiran permainan bola baling. 

 

 Sebagai kesimpulannya, hasil instrumen yang dibina ini sesuai dijadikan 

panduan guru PJ dalam pelaksanaan pentaksiran serta kajian keberkesanannya untuk 

merealisasikan matlamat serta prinsip mulia dalam kurikulum baru KSSM. Usaha-

usaha memperbanyakkan instrumen-instrumen pentaksiran seperti ini terutamanya 

dalam mempelajari kemahiran dalam sukan perlu diteruskan bagi dimanfaatkan 

kepada guru-guru PJ dalam pelbagai tahap. 

 

 

1.6  Batasan Kajian 

 

Batasan kajian yang dinyatakan ini telah membatasi proses hasil kajian kepada semua 

keadaan, masa, tempat dan sampel. Kumpulan kajian terdiri daripada guru PJ di 

sekolah-sekolah menengah di Negeri Johor yang mengajar murid Tingkatan satu 

hingga lima bagi mata pelajaran PJ sahaja di ketiga-tiga kategori sekolah iaitu Sekolah 

Menengah Kebangsaan (SMK), Sekolah Berasrama Penuh (SBP) dan Sekolah 

Menengah Agama (SMA). Bagi mendapatkan kajian yang lebih tepat dan memiliki 

kesahan tinggi hanya guru yang mengajar mata pelajaran PJ. Guru tersebut perlu 

mempunyai latihan ikhtisas serta kelulusan sekurang-kurangnya di peringkat diploma 

yang dilantik KPM dan berkhidmat sepenuh masa di sekolah-sekolah berkenaan. 

 

Sampel kajian perlu mempunyai pengetahuan dan kefahaman terhadap 

instrumen yang digunakan juga adalah penting kerana ia akan mempengaruhi 

jawapan yang akan diberikan oleh sampel. Tambahan pula, sampel tidak akan dapat 

memberi tindak balas yang tepat kepada instrumen kajian. Selain itu, oleh kerana 

instrumen yang dibina ini adalah alat utama pengumpulan data kajian, maka dapatan 

dalam kajian perlu bergantung kepada seratus peratus kejujuran dan kerjasama dari 

sampel bagi membantu memperolehi data. 

 

Reka bentuk kajian hanya terbatas kepada kaedah praeksprimen – kajian kes 

sekali (one case study). Tujuannya bagi menentukan kesan dan perubahan terhadap 

pemboleh ubah bersandar iaitu pencapaian murid bagi aspek domain psikomotor, 

kognitif dan afektif yang hanya menggunakan kaedah mendapatkan skor tahap 

penguasaan murid dalam mempelajari kemahiran permainan bola baling. Manakala 

bagi fasa keberkesanan pula reka bentuk hanya terbatas juga kepada kaedah 

praeksprimen – kajian kes sekali serta teknik persampelan yang digunakan adalah 

teknik persampelan intact. 

1.7 Definisi Operasional 

 

Definisi operasional merupakan informasi ilmiah yang sangat membantu pengkaji lain 

yang ingin melakukan penyelidikan dengan pemboleh ubah yang sama. Istilah-istilah 

yang digunakan dalam kajian juga dijelaskan dengan tepat mengikut kehendak dan 

keperluan yang dibincangkan dalam kajian ini agar keseluruhan kajian tidak 

meragukan pemahaman. Antara istilah-istilah tersebut ialah: 

 

 

1.7.1 Pentaksiran 

 

Kementerian Pendidikan Malaysia (KPM, 2016), mendefinisikan pentaksiran sebagai 

satu sistem untuk mengesan, membandingkan, mengerakkan perkembangan dan 

pencapaian murid secara keseluruhan dengan berterusan mengikut standard yang 

ditetapkan. Menurut Dunn at el. (1991), pentaksiran ialah proses pengumpulan 

maklumat oleh guru tentang muridnya dan oleh murid sendiri tentang kemajuan 

pembelajarannya. Pentaksiran perlu dirancang dan dikendalikan oleh guru dan 

menjadi sebahagian daripada proses pengajaran yang diharapkan dapat memperbaiki 

proses pembelajaran murid (Noraini Idris, 2010). Kajian ini melihat pentaksiran 

sebagai satu medium untuk menilai dan mengukur kebolehan murid menguasai 

kemahiran. 

 

 

1.7.2 Standard Pentaksiran Holistik (SPH) 

 

Standard Pentaksiran Holistik dalam kajian ini adalah satu instrumen pentaksiran 

penguasaan pembelajaran murid secara menyeluruh serta holistik. Standard 

Pentaksiran Holistik menilai tahap penguasaan pembelajaran berdasarkan bidang 

kemahiran pergerakan melalui aspek tiga domain iaitu psikomotor, kognitif dan afektif. 

Aspek yang ditaksir dalam SPH merangkumi pencapaian aspek kemahiran 

pergerakan iaitu domain psikomotor, penguasaan aplikasi pengetahuan dalam 

pergerakan iaitu domain kognitif dan penguasaan kesukanan iaitu domain afektif. 

Ketiga-tiga pencapaian domain ini digabungkan dan dibentuk dalam satu instrumen 

pentaksiran SPH.  

 

Penilaian dibuat dengan kaedah pemerhatian bagi pencapaian domain 

psikomotor dan afektif murid berdasarkan standard kandungan dan standard 

pembelajaran dalam DSKP PJPK Tingkatan 2 dengan skor pencapaian. Penilaian 

kognitif dilaksanakan oleh guru melalui kaedah menjawab lembaran kerja untuk 

mendapatkan skor pencapaian kognitif murid berdasarkan standard kandungan dan 

standard pembelajaran dalam DSKP PJPK Tingkatan 2. Pencapaian setiap domain 

dinilai berdasarkan skor pencapaian yang menggunakan skala 1 hingga 5 dengan 

pecahan rubrik skor 1 (Pencapaian sangat lemah), skor 2 (Pencapaian lemah), skor 3 

(Pencapaian sederhana), skor 4 (Pencapaian baik) dan skor 5 (Pencapaian sangat 

baik).  

 

Rubrik skor pencapaian SPH diubah suai berdasarkan teori taksonomi tertentu, 

bagi domain psikomotor berdasarkan Dave (1970), domain kognitif berdasarkan 

Anderson et al. (2001) dan domain efektif berdasarkan Krathwohl et al. (1964) merujuk 

DSKP PJPK Tingkatan 2. Skor pencapaian ketiga-tiga domain tersebut digabungkan 

kepada peratus markah penguasaan keseluruhan. Seterusnya, diterjemahkan kepada 

enam tahap penguasaan dalam standard prestasi kemahiran murid dalam permainan 

bola baling. 

Standard prestasi merupakan skala rujukan guru untuk menentukan 

penguasaan murid dalam menguasai standard kandungan dan standard pembelajaran 

yang ditetapkan. Standard Pentaksiran Holistik dilengkapi dengan standard prestasi 

yang mengandungi enam tahap penguasaan yang disusun secara hirarki dengan 

tahap penguasaan 6 merupakan tahap tertinggi dan tahap penguasaan 1 tahap 

terendah (Bahagian Pembangunan Kurikulum [BPK], 2016). Setiap tahap penguasaan 

ditafsirkan secara holistik yang dapat mengambarkan penguasaan keseluruhan murid 

sebagai pelaporan individu. 

 

 

1.7.3 Teaching Games for Understanding (TGfU) 

 

Pendekatan pengajaran TGfU yang difokuskan dalam kajian ini adalah kepada 

permainan bola baling dalam DSKP PJPK Tingkatan 2 yang melibatkan kemahiran 

berdasarkan standard kandungan dan standard pembelajaran. Pendekatan TGfU 

memberi penekanan kepada bermain dan murid diberi pendedahan kepada masalah 

taktikal dan strategi dalam permainan yang diubah suai. Tujuannya bagi merangsang 

untuk membuat keputusan dengan soalan yang dikemukakan oleh guru dalam 

menentukan taktikal dan strategi yang akan digunakan (BPK, 2016). 

 

Pengajaran TGfU membolehkan murid mengaplikasikan prinsip mekanik dan 

konsep pergerakan semasa bermain permainan kecil yang menumpukan penggunaan 

kemahiran permainan bola baling. Pendekatan pengajaran permainan bertujuan untuk 

menghasilkan pemahaman murid yang lebih komprehensif dalam semua aspek 

permainan. Menurut Chow et al. (2007) falsafah TGfU adalah memotivasikan dan 

mewujudkan kegembiraan semasa bermain permainan. Seterusnya, membawa 

kepada keinginan untuk belajar teknik dan menghasilkan persekitaran pembelajaran 

konstruktivis. TGfU mewujudkan persekitaran iaitu murid dapat merumuskan pendapat 

dan mendapat jawapan mereka melalui pemikiran kritis dan melalui penyelesaian 

masalah. Tujuannya membuat murid berfikir, lebih kepada pembelajaran berpusatkan 

murid, murid harus mengambil, mengawal dan membuat keputusan dalam konteks 

permainan sebenar (Webb & Pearson, 2008). 

 

 

1.7.4 Permainan Bola Baling 

 

Kajian ini difokuskan kepada permainan bola baling di mana ia terkandung dalam 

Bidang Kemahiran Kategori Serangan bagi kurikulum PJ Tingkatan 2 berdasarkan 

DSKP PJPK. Guru melaksanakan PdP berdasarkan kemahiran dalam permainan bola 

baling dan standard pembelajaran iaitu kemahiran hantaran, menerima, mengadang, 

mengacah dan menjaring. Kandungan dalam PdP membolehkan murid 

mengaplikasikan prinsip mekanik dan konsep pergerakan semasa bermain permainan 

kecil. Fokusnya kepada penggunaan yang terdapat dalam kemahiran permainan bola 

baling (BPK, 2016). 

 

Jadual 1.1 
 
Domain, Standard Kandungan dan Standard Pembelajaran Permainan Bola Baling 
Tingkatan 2 
 

Kemahiran Domain Standard  
Kandungan Standard Pembelajaran 

1. Bola baling 
 Hantaran 
(Tangkap Jantung 
Saya) 
 Menerima 
(Winning Ball Race) 
 Mengadang 
(Finding Place) 
 Mengacah 
(Pengawal Istana) 
 Menjaring 
(Mengebom Kubu) 

Aspek 1.0: 
Kemahiran 
Pergerakan 
(Psikomotor) 

Melakukan 
kemahiran asas 

 Melakukan kemahiran menghantar bola 
dalam situasi permainan. 

 Melakukan kemahiran menerima bola 
dalam situasi permainan. 

 Melakukan kemahiran mengadang 
dalam situasi permainan. 

 Melakukan kemahiran mengacah 
dalam situasi permainan. 

 Melakukan pelbagai kemahiran 
menjaring dengan pelbagai cara dalam 
situasi permainan.  

(Bersambung) 

Jadual 1.1 (Sambungan) 
 

Kemahiran Domain Standard  
Kandungan Standard Pembelajaran 

 

Aspek 2.0: 
Aplikasi 
Pengetahuan 
Dalam 
Pergerakan 
(Kognitif) 

Pengetahuan 
Konsep 
Pergerakan dan 
Prinsip Mekanik 
dalam 
Kemahiran 
Asas 
 

 Memerihalkan penggunaan daya 
semasa menghantar bola pada pelbagai 
jarak dan kelajuan. 

 Menerangkan faktor yang mempengaruhi 
kemahiran menangkap bola dengan 
tepat. 

 Menentukan kemahiran mengadang 
yang sesuai mengikut situasi permainan. 

 Menjelaskan kemahiran mengacah 
dalam situasi permainan. 

 Menentukan kemahiran menjaring yang 
sesuai digunakan berdasarkan situasi 
permainan. 

 

Aspek 5.0: 
(Kesukanan) 
Afektif 

Pengurusan 
dan 
Keselamatan 

 Mengenal pasti peralatan keselamatan 
yang boleh mengurangkan risiko 
kecederaan berdasarkan aktiviti fizikal 
tertentu. 

 Mengenal pasti aktiviti yang selamat dan 
berisiko semasa melakukan aktiviti 
secara individu dan kumpulan. 

Tanggungjawab 
kendiri 

 Mengambil bahagian secara aktif. 
 Menerima tanggungjawab sebagai ahli 

kumpulan semasa melakukan aktiviti 
fizikal. 

 Menetapkan matlamat kendiri dalam 
melakukan aktiviti. 

 Menunjukkan keyakinan semasa 
melakukan aktiviti fizikal. 

Interaksi Sosial 

 Berinteraksi secara positif dalam 
melakukan aktiviti tanpa mengira 
perbezaan individu. 

 Mempamerkan keseronokan semasa 
melakukan aktiviti. 

 Memberikan penghargaan terhadap 
pendapat dan kelebihan rakan. 

Dinamika 
Kumpulan 

 Bekerjasama melaksanakan aktiviti 
dalam kumpulan. 

 Menunjukkan kepimpinan yang berkualiti 
semasa melakukan aktiviti. 

Etika dalam 
Sukan 

 Melakukan aktiviti dengan semangat 
kesukanan seperti menerima kekalahan 
secara positif sebagai pemain dan 
penonton, mempamerkan permainan 
bersih dan semangat juang. 

 Melakukan aktiviti mengikut peraturan 
yang ditetapkan dengan beretika. 

 
Sumber. Dokumen Standard Kurikulum dan Pentaksiran Pendidikan Jasmani dan 
Kesihatan Tingkatan 2 (Bahagian Pembangunan Kurikulum, 2016). 

1.7.5 Domain Psikomotor 

 

Penilaian domain psikomotor adalah kebolehan dan kecekapan dari aspek fizikal, 

motor, kecergasan dan permainan (Jansma & French, 1994). Domain psikomotor 

adalah paling bersesuaian dapat membantu dalam hal seharian seperti bekerja (Dave, 

1970). Domain psikomotor adalah aspek yang pertama yang ditaksir, terdiri daripada 

kelompok bidang kemahiran iaitu kemahiran pergerakan dalam melakukan kemahiran 

asas. Melalui aspek ini, murid akan menguasai pelbagai corak pergerakan dan 

kemahiran motor yang diperlukan untuk melakukan pelbagai aktiviti fizikal yang 

terdapat dalam bidang kemahiran.  

 

 

1.7.6 Domain Kognitif 

 

Domain kognitif merujuk kepada pemikiran dan daya intelek manakala penilaian 

kognitif adalah mengukur aras pengetahuan dan kepintaran murid (Kamarudin Husin, 

& Siti Hajar Abdul Aziz, 2005). Manakala Abu Bakar Nordin & Bashah Abu Bakar 

(2008), menyatakan perkembangan pemikiran dan fikiran adalah suatu proses yang 

berlaku sepanjang masa dan berlaku di mana-mana saja. Domain kognitif adalah 

aspek yang kedua yang ditaksir terdiri daripada kelompok bidang kemahiran iaitu 

penguasaan aplikasi pengetahuan dalam pergerakan dengan standard kandungan 

pengetahuan konsep pergerakan dan prinsip mekanik dalam kemahiran asas.  

 

Melalui aspek ini murid dapat mengaplikasikan pengetahuan berkaitan 

berkaitan konsep, prinsip dan strategi pergerakan dalam pembelajaran serta 

mengembangkan kemahiran motor dalam melaksanakan aktiviti fizikal dalam bidang 

kemahiran. 

1.7.7 Domain Afektif 

 

Domain afektif melibatkan aspek nilai murni dan memberi penekanan kepada 

pertumbuhan dan perkembangan sikap, perasaan, emosi dan nilai yang wujud. 

Berdasarkan kepada DSKP mata pelajaran PJPK (Pusat Perkembangan Kurikulum 

[PPK], 2001), penilaian domain afektif adalah merangkumi aspek perasaan, nilai dan 

emosi individu. Terdapat lapan nilai yang perlu diterapkan di dalam PJ mengikut 

sukatan pelajaran iaitu semangat kesukanan, permainan bersih, toleransi, semangat 

berpasukan, displin, berdaya saing, kepimpinan dan penyertaan (BPK, 2016). Domain 

afektif adalah aspek yang ketiga yang ditaksir terdiri daripada kelompok bidang 

kemahiran iaitu sejauh mana murid mahir dan menguasai aspek kesukanan 

berdasarkan standard pembelajaran. 

 

 

1.7.8 Tahap Penguasaan 

 

Tahap penguasaan merujuk kepada pencapaian pembelajaran keseluruhan yang 

diperolehi daripada jumlah peratusan markah gabungan skor pencapaian semua 

standard pembelajaran yang dinilai dari ketiga-tiga aspek domain psikomotor, domain 

kognitif dan domain afektif. Tahap penguasaan SPH ditetapkan kepada enam tahap 

iaitu Tahap 1 hingga 6 berdasarkan standard prstasi. Tahap 6 adalah tahap 

penguasaan pembelajaran yang paling tinggi. Guru boleh membuat pertimbangan 

profesional untuk memberi satu nilai tahap penguasaan keseluruhan SPH. Tahap 

Penguasaan diberi selepas penilaian setiap domain dibuat semasa pelaksanaan 

pentaksiran di sepanjang PdP. Setiap penyataan tahap penguasaan ditafsir secara 

generik sebagai aras tertentu untuk memberi gambaran secara holistik tentang 

pencapaian murid dan pelaporan individu (BPK, 2016). 

1.7.9 Pencapaian 

 

Tahap pencapaian merujuk kepada tahap pembelajaran setiap satu domain iaitu 

pencapaian domain psikomotor, pencapaian domain kognitif dan pencapaian domain 

afektif. Setiap satu penilaian pencapaian domain disertakan dengan rubrik yang 

diterjemahkan dalam bentuk skor pencapaian iaitu skor 1 yang terendah hingga skor 

5 yang tertinggi. Jumlah skor pencapaian setiap satu domain digabungkan bagi 

memperoleh satu tahap penguasaan keseluruhan kemahiran permainan bola baling. 

Rubrik skor pencapaian SPH dibina berdasarkan ubah suai taksonomi psikomotor 

(Dave, 1970), kognitif (Anderson et al., 2001) dan afektif (Krathwohl et al., 1964) serta 

merujuk kepada DSKP sehingga menjadi satu rubrik pencapaian.  

 

 

1.7.10 Games Performance Assessment Instrument - GPAI (Mitchell et al., 2006) 

 

Games Performance Assessment Instrument digunakan untuk menguji tahap prestasi 

perlakuan permainan bola baling. Instrumen GPAI dipilih dalam kajian ini kerana amat 

popular dalam menilai perlakuan permainan (Mitchell et al., 2006). Instrumen GPAI 

mengandungi tujuh komponen prestasi kemahiran permainan iaitu membuat 

keputusan, pelaksanaan kemahiran, menyesuaikan, melindungi, sokongan, 

mengawasi/ Tanda dan asas. Guru boleh memilih tiga komponen yang sesuai 

berdasarkan objektif penilaian yang hendak dilaksanakan (Mitchell et al., 2006). 

 

Pentaksiran prestasi permainan bola baling dilaksanakan melalui pemerhatian 

terhadap tiga komponen yang dipilih iaitu (i) keputusan, (ii) pelaksanaan kemahiran, 

dan (iii) asas. Berdasarkan Mitchell et al. (2006), pengkaji membahagikan skor 

pencapaian murid kepada lima peringkat iaitu skor tahap prestasi yang menggunakan 

skala 1 hingga 5 berpandukan rubrik pemarkahan yang telah disediakan terhadap 

kemahiran hantaran, menerima, mengadang, mengacah dan menjaring. Berdasarkan 

Wee (2016), instrumen GPAI digunakan untuk melihat kesan hasil pembelajaran 

dalam pencapaian permainan keseluruhan, pelaksanaan kemahiran, kefahaman 

taktikal dan membuat keputusan.

 




